
1.

II SEMINARIO SOBRE A MEMORIA
“0S GUERRILLEIROS NA ViA LACTEA GALAICO - BERCIANA*

Melide, 3, 4 e 5 de xuiio de 2011

MEMORIA DA ACTIVIDADE

Xustificacion da actividade.

A convocatoria do Seminario pretendia suxerirlles aos asistentes unha
reflexion sobre o fenémeno da guerrilla que posibilitase un mellor
coflecemento do noso pasado madis recente. Tal pretension arelaba provocar
tamén que a actualizacién dos cofiecementos sobre os maquis contribuise, no
alumnado indirectamente beneficiario da reflexién, & comprensién do presente
e 4 adopcion dunha actitude responsable e solidaria na defensa da liberdade,
sen perder nunca a consciencia de cales son os dereitos e as obrigaciéns de
cadaquén.

Os obxectivos da actividade.

0 Seminario perseguia, en esencia, os obxectivos que se enumeran a seguir. O
seu grao de cumprimento sera analizado mais abaixo:

1. Identificar, analizar e explicar, situandoos no tempo e no espazo, os feitos,
personaxes, problemas, etapas e procesos mais significativos dos
movementos guerrilleiros entre Galicia e o Bierzo.

2. Distinguir e valorar os trazos permanentes dos procesos de transformacion
e cambio nos diferentes periodos, analizdndoos desde a realidade dos nosos
dias.

Situar este proceso histérico no contexto do Estado.

4. Estudar e analizar diferentes aspectos basicos da evolucién histérica de
Galicia.

5. Contribuir ao desenvolvemento dunha sensibilidade comprometida,
responsable e activa coa democracia e os dereitos humanos.

6. Contribuir 4 consolidacion de actitudes e habitos de tolerancia e
solidariedade entre os diversos pobos do Estado.

3.

Profesores e profesoras participantes na actividade.

Asistiron un total de 20 profesores e profesoras. A maior parte dos
participantes foron profesionais do ensino secundario publico, do ambito das
Ciencias Sociais. Porén, tamén participaron algins profesores e profesoras
doutras disciplinas. Os asistentes procedian practicamente de todo Galicia.

Relatores/as participantes na actividade.

No desenvolvemento do Seminario participaron, fundamentalmente, tres
relatores, responsables das conferencias inaugurais e das diferentes sesiéns de
traballo de campo:

* Francisco Martinez Lopez. Guerrilleiro e Investigador da historia da
guerrilla.

* Xoaquin Yebra-Pimentel Rodriguez. Profesor de ensino secundario e
estudoso do fenémeno da guerrilla.

e Carlos Cimadevila Alvarez. Profesor Universitario e de ensino secundario,
estudoso do fenémeno do movemento antifranquista.

Porén, e nun momento posterior & convocatoria da actividade, foi posible
contactar con Angela Losada Garcia enlace da guerrilla e filla da guerrillera
Alpidia Garcia Moral, asasinada en 1949, e unha testemufia directa de como a
traxedia, a represién e o carcere se introduciron na sia vida sendo unha cativa;
con Maria Digna Fernanda Cedrdén, a neta de Luis Trigo o Gardarrios,
asasinado en 1948; e con Claudina Prada Macias, filla da guerrilleira Asuncion
Macias “A Pandereta”, asasinada xunto co “Chapas”, con quen fora denunciada
polo marido de Claudina. A sia presenza no Seminario posibilitou contar
cunhas testemufias de primeira man sobre todos e cada un dos aspectos que o
Seminario abordou.

O desenvolvemento da actividade.

Para procurar a consecucién dos obxectivos a partir dos cales se concibia o
Seminario, foron desefadas unha serie de actividades que, respectando a sda
sucesion cronoloéxica, desenvolvéronse tal e como se sintetiza a seguir.

Dia 3.

Despois da inauguracion oficial, durante a cal a maxima autoridade local se
felicitou da eleccién de Melide como eixo central da actividade, asi como polo
feito de centrar o seu desenvolvemento na figura de Manuel Girén, un dos
fundadores da Federacion de Guerrillas Ledn e Galicia, tivo lugar a proxeccion
do documental “La Guerrilla en la Memoria” de Javier Corcuera. Nun novo
intento por rescatar historias do pasado, de seguir indagando nas diferentes
vertentes, vidas, vias e episodios relacionados coa Guerra Civil e a Ditadura,
chega este documental, un proxecto especialmente ligado a Montxo
Armendariz e ao equipo que fixera posible “Silencio Roto”, e a quen lle urxira
a necesidade de contar algo mais, de pasar o limiar da ficcién e dar a cofiecer
os testemufios daquelas persoas que realmente viviron un auténtico calvario
desde as montafias. Porque o que neste documental persegue Javier
Corcuera, autor, é rescatar da memoria aquelas persoas que loitaron durante
anos pola liberdade, dandolles a oportunidade de contar o que viviron, de
recuperar a sua propia. A iso contribien os seus protagonistas, esas mulleres e
homes que, 4 vez que dan conta da sda lendaria e heroica loita, mostran o seu
lado mais humano e os seus recordos mais divertidos, facendo gala dunha
sinceridade e un marcado sentido do humor, que fan mais levadeira a historia
da memoria e conseguen deixala gravada para que calquera que se interese
poida cofiecela.

A proxeccién foi seguida por unha conferencia sobre a Guerrilla contra Franco,
pronunciada polo profesor especialista Xoaquin Yebra-Pimentel Rodriguez, o
guerrilleiro Francisco Martinez, “Quico” e Fernanda Cedrén, ofrecendo unha
testemufla de primeira man que permitiu confrontar a visién da realidade que
ofrece a pelicula, e a realidade mesma.

Dia 4.

A actividade inicial desenvolvida este dia consistiu nunha visiéon sobre a
guerrilla en Galicia e Le6n no Bierzo. Na zona de Monasterio de Carracedo
fixose unha primeira parada onde Francisco Martinez, “Quico”, relatou
acontecementos da guerrilla ao seu paso por este lugar e ofreceu unha visién
xenérica sobre a guerrilla e as axudas aos guerrilleiros recibidas polo cura do
mosteiro, e sobre Mr. Easton, consul britanico nas cidades da Coruna e Vigo e
posiblemente pertencia ao servizo de espionaxe do seu pais; era conecido como
o “Inglés” e posuia unha granxa entre as localidades bercianas de Carracedo e
Carracedelo, onde acabou sendo un compofiente decisivo no futuro da
Federacién e da Guerrilla Espafiola. Esta sesidn permitiu contextualizar o

fendbmeno e serviu de preparacion do traballo de campo desenvolvido no resto
do dia.

Os participantes visitaron os lugares por onde ordinariamente exercian a sda
actividade os guerrilleiros, e ademais de analizar in situ as condiciéns de vida e
as suas acciéns armadas, visitaron o lugar de Ferradillo, no cal Quico e os
guerrilleiros se recollian cando as circunstancias llelo esixian. A visita foi
especialmente agradable, polo propio lugar en si e como refuxio, conservando
ainda, a pesar do semiabandono, recordos persoais dos guerrilleiros;
igualmente impactante resultou o contacto con residentes e familiares de
guerrilleiros e enlaces que ali nos estaban a esperar. Deste modo, os
participantes puideron comprobar que o recordo da guerrilla segue ainda vivo
na memoria colectiva.

O Seminario continuou na Casa da Cultura de Cabafias Raras onde foron
recibidos polo representante do Concello, quen lles dou as grazas por escoller
este lugar para levar a cabo parte das sesiéons do Seminario sobre a Memoria. A
continuacion tivo lugar a proxeccion do documental “La partida de Girén”, de
Victoria Martinez e Manuel Guerra, en torno a figura do mitico guerrilleiro
leonés Manuel Girén, cos relatos dos protagonistas do seu contorno e dos que
con el loitaron.

A proxeccion foi seguida por unha conferencia pronunciada polo profesor
especialista Xoaquin Yebra-Pimentel Rodriguez e o guerrilleiro Francisco
Martinez, Quico, e coa participaciéon de Angela Losada e Claudina Prada,
ofrecendo unha testemufia de primeira man que permitiu confrontar a visién
da realidade coa testemufia dos protagonistas.

Dia 5.

A actividade inicial desenvolvida este dia, coas explicaciéon de Xoaquin Yebra-
Pimentel e Carlos Cimadevila, consistiu nunha vista aos lugares relacionados
coa guerrilla, tales como o Castelo de Cornatel, en pleno corazén do Bierzo e
dende onde se ten unha visién dun amplo val. A continuacién os participantes
visitaron os lugares das Medulas, unha zona de paso dende Galicia ao Bierzo e
de refuxio en diferentes aldeas onde a guerrilla tifia os seus enlaces.

Pechouse o Seminario cunha asemblea de campo celebrada na mesma lagoa de
Carucedo, na zona das Medulas, tamén refuxio de guerrilleiros.

6. Valoracion global da actividade.

Os participantes no Seminario cumprimentaron un cuestionario de avaliacién -
que se ofrece como Anexo III & presente Memoria- a partir da analise do cal se
trata de sintetizar a continuacién a valoracion global realizada.

1. Asistirias a outro Seminario destas caracteristicas?
Si-100%
Non - 0%

2. En conxunto, o Seminario respondeu 4s expectativas que tifias
depositadas nel?

Moito -75%

0 agardado - 25%

3. Cal é a tda opinion sobre o titulo que se ofrecia no programa en cada unha
das conferencias e saidas de campo, en relaciéon co que foi realmente a sta
realizacion practica?

Moi boa - 87,5%

Boa-12,5%

4. A calidade das intervenciéons dos relatores/as que intervifieron no
Seminario considérala:

Moi boa - 87,5%

Boa-12,5%

5. Cualifica de 1 (a cualificacién madis negativa) a 5 (a mais positiva) cada
unha das actividades desenvolvidas:

Documental: La guerrilla de la memoria.- 4,88 puntos
Conferencia inaugural e coloquio.- 4.75 puntos
Traballo de campo do sdbado, 4 de xuiio.- 5,00 puntos
Documental: La partida de Girén.- 4,88 puntos

Coloquio en Cabafias Raras.- 4,63 puntos

Traballo de campo do domingo, 5 de xuiio.- 4,50 puntos

6. Valora, xenericamente, o cumprimento dos obxectivos do Seminario:
Para a maioria dos asistentes os obxectivos foron acadados
satisfactoriamente.

7.Valora, xenericamente, o cumprimento dos contidos do Seminario:
Maioritariamente a resposta foi tamén en sentido positivo.

8. A tila opinidén sobre os materiais empregados no Seminario é:
Moi boa - 50%
Boa - 50%

9. As datas de celebracion do Seminario parécenche:
Moi ben - 87,5%
Ben - 12,5%

10. Cal é a taa opinién sobre a relacién horario teérico - horario real no
desenvolvemento do Seminario?

Moi boa - 87,5%

Boa-12,5%

11. O tempo destinado a cada unha das actividades, e en conxunto,
paréceche:

Moi ben - 75%

Ben - 25%

12. Que opinién che merecen os lugares (interiores e exteriores) onde se
desenvolveu o Seminario?

Moi boa - 87,5%

Boa-12,5%

13. A tda opinién sobre a organizacién xeral do Seminario é:
Moi boa - 87,5%
Boa-12,5%

14. Espazo reservado para que digas todo o que che quedou por dicir:
Alguns dos comentarios realizados foron os seguintes:

- Resultoume unha actividade moi interesante e moi agradable en
todos os sentidos. O feito de contar coa presenza de persoas que
viviron o fendmeno da guerrilla e a represion franquista en primeira
persoa e que nos transmitiron as sdas historias vitais, aportoulle un
plus de proximidade e emotividade a esta actividade sobre unha
etapa da nosa historia que me interesa especialmente.

- Considero moi interesante este tipo de seminarios onde os propios
protagonistas da historia nos relatan os acontecementos que viviron
e como os viviron. E necesario que periodos da nosa historia que
semellan atoparse na penumbra se fagan visibles, principalmente

para xeracions mais novas.

- Gustariame que tivesen falado algo mais as testemufias femininas.

- Pareceriame moi interesante (e necesario) que se realizasen mais
xornadas ou cursos sobre a represién franquista en Galicia (nas vilas
e aldeas, nos carceres,...). Contamos con testemufias dos feitos, que
non deben ser esquecidas. Agradeceriao moito!

Desde a perspectiva da Comisién Organizadora, integrada por membros de
Nova Escola Galega e por profesorado e persoal non docente do IES Melide,
o Seminario cumpriu sobradamente os obxectivos a partir dos cales foi
convocado. Por unha parte, permitiu estudar in situ as condiciéns de vida
dos guerrilleiros e as sdas acciéons armadas, e por outra comprobar que o
recordo da guerrilla segue ainda vivo na memoria colectiva. En definitiva, o
Seminario contribuiu a reflexionar sobre as posibilidades educativas que
nos ofrece o medio préximo a escola.

Melide, 22 de xuiio de 2011

O COORDINADOR DO SEMINARIO
A PRESIDENTA DE
NOVA ESCOLA GALEGA

Asdo.: Carlos de J. Cimadevila Alvarez

Asdo.: M2 Dolores Candedo Gunturiz

